
 

 
 
 
 
 
 
 
 
 
Ihuinaqtauyut Kivgaqtit CSC-kutni 
Tapkuat Itiqtauvit Kivgaqtit Kanatami (CSC-kut) 
havalgit itiqhimani tapkuatlu nunaliuyut kamagini 
ihuinaqhimayut atuqtitauyut pipkagutinik 
malguknut ukiuknut avataanutluniit. 

Ihuinaqtauhimaguvit ihuinagutmin, piyauquyagit 
naamaktumik naalaktaulutitlu. Havaktut 
Ihuinaqtauyunut Kivgaqtit Havaktit (VSO-nguyut) 
atuqtaulat piqaqtitniqnik tuhagakhanik 
tapkununga CSC-kut tamnalu ihuinaqtumutlu 
aaniqtigiyaqnut. 

Kina Pilaq taphuminga CSC-kut 
Ihuinaqtauyut Kivgaqtit? 
Tamna ihuinaqtauyuq kituliqak inuk 
akhugutiqaqtuq timiminut ikpigiyainutluniit 
aaniqtauyuq, piqutai huguqtauyut, 
ormaniknutluniit tammaiyuq piplugu tamna 
piyaunia ihuinaqtauniqmun. 
 
Tahapkuat inuit atulaqtat pilagutit piyagangat 
ihuinaqtauyuq tuqukpat pilaiqatluniit 
hugiaqniqmik inminik: 

 Tamna ihuinaqtauyup aipaa 
nayuqtaluniit aipagiya; 

 Ilagiya munagiyaluniit aphuma 
ihuinaqtauyup; tamnalu 

 Kinaliqak pihimayuq ihuinaqtauyumik, 
havalikluniit munaginianik 
ikayuqtuqnialuniit tamna ihuinaqtauyuq 
tamnaluniit ihinaqtauyup munagiya. 

 

Qanuqtut Atiliuqniq Ihuinaqtauyanga  
Ihuinaqtauhimaguvit ihuinaqtumin atuqtitlugu 
pipkagauniqmun malguknik ukiuknik 
avataanutluniit, atiliugiaqaqtutit tapkununga 
CSC-kut pitaqnianik tuhagakhat pilaqnitluniit 
kivgaqtutit. Iniqtiqlugu sainiqlugulu tamna  
Tukhigaut Pitarniqmik Tuhagakhat 
Ihuinaqtauyupluni tunilugulu qanitniqhamun 
nunaliit avikhimaniani CSC-kut tamnaluniit  
 
 

 
 
 
 
 
 
 
 
 
 
 
 
 
 
 
 
 
Anihimayunik Munaqtit Katimayit Kanatami 
(PBC-kut) aapisia. Hivayalaqmiyattauq nunaliit 
avikhimaniani CSC-kut Ihuinaqtauyumun 
Kivgaqtitgiyat aapisia uqaqvigilugu nanminiq 
tamna VSO-nguyuq ikayulaqtatit atiliurniqmun 
pityuhiqnut. 
 

Ihuinaqtauyup Uqauhit 
CSC-kut atugahuaqtitai ihuinaqtauyut piqaqtitiniq 
tuhagakhanik piplugit tapkuat hivuganaitniqmun 
ihumaalutit aktuanilu tapkuat ihuinagutit 
tapkununga, tapkuat ilainut tamnalu/tamnaluniit 
nunaliuyuq.   
 

Tamna Ihuinaqtauyuq Tuhagakhat 
Tuniyauvat Ihuinaqtunut? 
Tugaqvigigukni CSC-kut Ihuinaqtauyunut 
Kivgaqtit pitaqni tuhagakhat, tamna ihuinaqtuq 
uqautyaungittuq. Piqaqtitiguvit tuhagakhanik 
tapkuat atuqtaukpata ihumaliugutimun 
aktuaninik ihuinaqtup anityutaunianut 
itiqtauvikmin, talvangalu CSC-kut atuqatigigialgit 
taphuminga tuhagakhat ihuinaqtumun.  Kihimik, 
ilingnut tuhagakhat, tahapkuatut tugagutit 
hivayautiplu nappaa, atuqatigiyaulimaitpiaqtut 
tapkununga, piyaulaittutluniit ihuinaqtumun, 
angiqaqtitnatit. 

 

Pitaqni Tuhagakhat 
Pitalaqtutit tuhagakhanik taphumunga 
ihuinaqtumun aaniqtigiyaqnik tugaqvigilugit 
CSC-kut tamnaluniit PBC-kut tukhiqvigilugit. Una 
tuhagakhaq ikayulaqtatit kangiqhimaniqnut 
tapkuat itiqtauvit atugialgitlu anipkagauniqmun 
pityuhit ikayulatlu hivuganaitniqnut. Pitalaqtutitlu 
tuhagakhanik ahiinut pilaqniluniit kinamun 
ukpigiyiat pitaqni tuhagakhat iliknut. 

Kanatamiuni Ihuinaqtauyut Piquyat 
Pilagutit 
Tamna Kanatamiuni Ihuinaqtauyut Piquyat 
Pilagutit (CVBR-nguyut) attaqtuhivalliqni tapkuat 
kivgaqtutit CSC-kut piqaqtitai ihuinaqtauyunut 
kavamatuqatkutni ihuinaqnit Kanatami.  
Ihuinaqtauguvit ihuinagutmik, pihimaliqniaqtutit 
tahapkuninga piquyanut pilagutit: 
 

 Pilagut Tuhagakhanik 

 Pilagut Hapuhimaniqmik 

 Pilagut Piqatauniqmik 

 Pilagut Ihuanaqviuniqmik 
 
Atiliuqhimayupluni ihuinaqtauyuq tapkununga 
CSC-kut pilaliqpalliqtutit pilaqninik tuhagakhat 
taphumunga inungmun aaniqtigiyaqnk, 
ilautitlugit: 

 Taphuma ihuinaqtup anivikha uplua, 
upaktakha atugiaqaqnitlu aninianut 
kihianik tamna unniqnia ihuittumik 
aktuaniqaqniaqat inungnut 
hivuganaitninut; 

 Tuhagakhat tapkununga CSC-kut 
ihuinaqtauyuq-ihuinaqtuq ihuaqhautit 
kigaqtutit; 

 Ayyikkutai tapkuat PBC-kut 
ihumaliugutai, tukhigauyagangata;  

 Tamna uplua piyanga ihuinaqtup 
ahivaqtaunia talvanga Kanatamin 
tapkunanga Kanatami Itigiaqvinit 
Kivgaqtit Havaktit (CBSA-kut);  

 Tuahagkhat tapkununag ihuinaqtup 
pivaliani piplugit taphuma itiqtauvikni 
upalungaiyuata; tamnalu 

 Nutaq piksa taphuma ihuinaqtup hivuani  
ilia anipkagaunit ihuinaqtupluniit 
qinqitaunianut nungutvia uplua. 

 

Ihuiguhutiliurniq 
Ukpiguhukkuvit pilagutiti ihuinaqtaupluni 
pittiangitaunit (ihuinaqtauni) qipiluktauniluniit, 
pilagutiliuyutit titiqatigut ihuiguhukniq 
tapkununga CSC-kut. CSC-kut naunaiyaqniagat 
ihuiguhutit, atugahuaquilutiklu ihuaqhigiaqnia 
kitutliqak pittiangiyaunit (ihuinaqnit) 
tuhaqhitlutitlu qanugitninik tapkuat naunaiyautit. 
 
Unniqluutiqagumaguvit tugaqvigilugu CSC-kut 
Ihuinaqtauyut Kivgaqtit Havakviat hivayaqlugu 
talvani 1-866-806-2275 qagitauyakkutluniit 
talvani victims-victimes@csc-scc.gc.ca. 
 

 
Tugagut Tuhagakhaq 
 
Tugalaqtat CSC-kut ilitpalliqvigilugit tapkuninga 
Ihuinaqtauyut Kivgaqtit tukhiqviginiluniit 
tuhagakhanik. 
 
Akiittuq:  1-866-806-2275 
Qagitauyakkut:  victims-victimes@csc-scc.gc.ca 
Qagitauyakkuvia:  www.csc-scc.gc.ca/victims-
victimes 
    
 
 

 

Ahii Piqaqnit 
 
Aniyut Katimayit Kanatami – Kivgaqtit 
Ihuinaqtauyunut 
Akiittuq 1-866-789-4636 
www.pbc-clcc.gc.ca 
 
Timinga Maligaligiyit – Ihuinaqtauyut Manikhat 
(Kiinauyaliqutit ikayugutit ilauniqmun Aniyut 
Katimayit apiqhuinit) 
Akiittuq: 1-866-544-1007 
www.justice.gc.ca 
 
Tamna Aapisia tapkuat Kavamatuqatkut 
Tautuktit tapkununga Ihuinaqtauyut Ihuinagutinut  
Akiittuq: 1-866-481-8429 
www.victimsfirst.gc.ca 

